
PRAKATA

Alhamdulillah, segala puji dan syukur ke hadrat Allah جل جلاله di atas
rahmat dan kurniaan-Nya kepada kita semua sebagai umat Nabi
Muhammadصلى الله عليه وسلم . Buku Panduan Pemetaan Kurikulum Politeknik &
Standard Kemahiran Pekerjaan Kebangsaaan dapat dihasilkan
mengikut perancangan yang ditetapkan. Buku ini diterbitkan dalam usaha
untuk memberi panduan proses-proses membangunkan modul
kurikulum agar setara dengan Standard Kemahiran Pekerjaan
Kebangsaan (NOSS) bagi tujan pelaksanaan program di bawah Pusat
Bertauliah PSA. Medium berbentuk dual-certification ini menjadi
pemangkin kesepaduan kerjasama pihak politeknik, industri dan
kementerian dalam merealisasikan hasrat TVET.

Sekalung penghargaan buat pihak pengurusan PSA dan
Jawatankuasa Pelaksana Pusat Bertauliah PSA yang merupakan
tulang belakang kejayaan menghasilkan buku panduan ini. Diharap
dengan terbitnya buku ini, dapat menjadi sumber insipirasi dan
rujukan Politeknik untuk memohon pentauliahan sebagai Pusat
Bertauliah yang diiktiraf oleh Kementerian Sumber Manusia.

ABSTRAK



Sijil Kemahiran Malaysia (SKM) adalah sijil yang dikeluarkan oleh Jabatan
Pembangunan Kemahiran(JPK) , Kementerian Sumber Manusia bagi program
kemahiran yang ditawarkan oleh Penyedia Latihan samaada awam ataupun swasta.
Faedah Persijilan Kemahiran ini diiktiraf oleh industri di Malaysia yang
memberi peluang laluan kerjaya dan pembangunan diri yang setanding dengan
laluan kerjaya berasaskan kelayakan akademik. Politeknik Sultan Salahuddin Abdul
Aziz Shah mengambil inisiatif untuk menubuhkan Pusat Bertauliah bagi
membolehkan pelajar program Diploma Kejuruteraan Mekanikal (DKM)
dan orang awam mendapat pentauliah tambahan dari Jabatan Pembangunan
Kemahiran, Kementerian Sumber Manusia. Proses paling utama dalam penubuhan
Pusat Bertauliah adalah berkaitan dengan kurikulum. Bagi membolehkan pelajar
yang sedang mengikuti program di politeknik ataupun oram awam mendapat sijil
tambahan, iaitu Sijil Kemahiran Malaysia atau Sijil Modular, JPK mensyaratkan
kurikulum yang sedia ada perlu memenuhi kehendak National Occupational Skills
Standard (NOSS) atau Standard Kemahiran Pekerjaan Kebangsaan
(SKPK) tersebut. Proses pemetaan merupakan faktor yang penting dalam
menjayakan dan melayakkan proses penganugerahan sebagai Pusat Bertauliah.
Buku Panduan Pemetaan dihasilkan bagi menjadi sumber rujukan khas untuk
politeknik dalam melaksanakan program pentauliahan di bawah Jabatan
Pembangunan Kemahiran. Buku ini akan memberi impak kepada Pusat Bertauliah
dalam membantu menjayakan program SKM dan Modular untuk melahirkan
individu yang mempunyai kelayakan kemahiran yang diiktiraf oleh industri semasa.

Buku Panduan Pemetaan Kurikulum Politeknik & Standard
Kemahiran Pekerjaan Kebangsaaan (NOSS) merupakan kaedah
pemetaan silibus program di politeknik berdasarkan keperluan NOSS bagi
melaksanakan Sistem Persijilan Kemahiran Malaysia (SKPK). Kaedah
penyetaraan persijilan kemahiran dalam panduan ini adalah berkonsepkan
pentauliahan Pusat Bertauliah (PB). Panduan pemetaan ini merupakan
antara syarat bagi melaksanakan program pensijilan penuh Sijil Kemahiran
Malaysia (SKM) dan program Modular Penyata Pencapaian (PC)
mengikut kompetensi unit yang dipilih. Kaedah-kaedah pemetaan dengan
kurikulum/silibus politeknik dipatuhi mengikut ketetapan SKPK. Sebelum
memahami proses pemetaan dalam panduan ini, adalah perlu dijelaskan istilah
yang digunakan oleh Sistem Kurikulum Politeknik dan Sistem Kurikulum
Persijilan Kemahiran Malaysia.

Politeknik merupakan salah sebuah institusi pengajian tinggi di bawah
Kementerian Pengajian Tinggi Malaysia (KPT) yang memainkan
peranan penting bagi menerajui Pendidikan Latihan Teknikal &
Vokasional (TVET) di peringkat tertiari bagi menyediakan tenaga kerja
separa profesional di dalam bidang teknikal, perdagangan dan perkhidmatan
bagi sektor pekerjaan awam dan swasta. Ia mula diperkenalkan di Malaysia
pada tahun 1969 di bawah United Nations Developement Plan (UNDP)
melalui penubuhan Politeknik Ungku Omar (PUO) di Ipoh Perak. Pendidikan
ini diperkukuhkan lagi dengan perakuan Jawatankuasa Kabinet mengenai
pendidikan pada tahun 1979 dan Pelan Induk Perindustrian Kebangsaan
pertama (1985 - 1995). (Sumber : Informasi Politeknik, JPP Edisi April 2012).

Kurikulum boleh ditafsirkan sebagai proses pengalaman dan hasil
pembelajaran yang dirancang melalui pembentukan semula pengetahuan
dan pengalaman secara sistematik di bawah pengawasan institusi dan
berpacukan industri untuk perkembangan kompetensi pelajar yang
berterusan. Reka bentuk kurikulum pula didefinisikan sebagai proses
pembinaan peluang pembelajaran yang strategik berasakan kompetensi yang
diperlukan bagi membolehkan pelajar mencapai skop dan tahap yang
bersesuaian bagi sesuatu disiplin pengajian. Mengikut prinsip teras yang
mendasari OBE, titik permulaan bagi semua rekabentuk kurikulum
seharusnya bermula daripada hasil pembelajaran yang perlu dicapai oleh
semua pelajar di akhir pembelajaran. Untuk itu semua keputusan tentang
rekabentuk kurikulum seharusnya dijajarkan dengan hasil pembelajaran yang
ditetapkan. (Sumber: JPP, Manual Pembangunan Kurikulum Program Pengajian
Politeknik, 2013).

Jabatan Pembangunan Kemahiran (JPK), yang sebelum ini dikenali
sebagai Majlis Latihan Vokasional Kebangsaan (MLVK) merupakan Jabatan di
bawah Kementerian Sumber Manusia yang telah ditubuhkan pada 2 Mei
1989 melalui penyusunan semula Lembaga Latihan Perindustrian dan
Persijilan Ketukangan Kebangsaan (LLPPKK) yang ditubuhkan pada 1971.
Nama MLVK telah ditukar kepada JPK setelah Akta Pembangunan Kemahiran
Kebangsaan 2006 (Akta 652) berkuatkuasa bermula 1 September 2006. JPK
merupakan agensi Kerajaan yang dipertanggungjawab merumus,
menggalak dan menyelaras strategi dan pembangunan tenaga
mahir negara selaras dengan visi dan misi yang diamanahkan bagi
melahirkan pekerja untuk keperluan pekerjaan dan pengiktirafan di peringkat
nasional dan antarabangsa. (ww.dsd.gov.my).

Pusat Bertauliah adalah penyedia latihan kemahiran, samada institusi
latihan atau tempat kerja (workplace) yang telah diluluskan oleh Jabatan
Pembangunan Kemahiran (JPK) untuk mengendali latihan kemahiran dan
menawarkan Persijilan Kemahiran Malaysia bagi bidang dan tahap kemahiran
tertentu berdasarkan NOSS. Terdapat dua kategori Pusat Bertauliah, iaitu
Pusat Bertauliah Awam dan Pusat Bertauliah Swasta. Politeknik Sultan
Salahuddin Abdul Aziz Shah merupakan Pusat Bertauliah Awam
Cawangan JPPKK berdaftar Kod K21001. Sehingga panduan ini ditulis, PB
PSA menawarkan sebanyak SATU (1) program pensijilan penuh
SKM, SEMBILAN (9) program modular dan SATU (1) program
National Competencv Standard (NCS). Manakala SEPULUH (10)
politeknik yang lain menawarkan SATU (1) program NCS.

Persijilan Kemahiran Malaysia merupakan salah SATU (1) fungsi
utama Jabatan Pembangunan Kemahiran (JPK). Persijilan ini menawarkan lima
(5) tahap persijilan iaitu dari Sijil Kemahiran Malaysia dari tahap 1 hingga
tahap 3, Diploma Kemahiran Malaysia (DKM) tahap 4 dan Diploma Lanjutan
Kemahiran Malaysia tahap 5. Persijilan Kemahiran Malaysia boleh didapati
melalui tiga (3) kaedah, iaitu melalui latihan di institusi yang diiktiraf (SLAPB),
latihan Berorientasikan Industri (SLDN) dan secara Pentauliahan Pencapaian
Terdahulu (PPT)

Persijilan Kemahiran Malaysia menyediakan suatu laluan kerjaya
yang diiktiraf oleh industri dan berupaya melahirkan pekerja mahir yang
terlatih dan berkelayakan untuk mempertingkatkan daya saing industri
tempatan di pasaran dunia. (Sumber : www.dsd.gov.my)

Singkatan daripada National Occupational Skills Standard
(NOSS) atau Standard Kemahiran Pekerjaan Kebangsaan. NOSS adalah
dokumen yang menggariskan keterampilan yang diperlukan oleh
seseorang pekerja mahir yang bekerja di Malaysia bagi sesuatu bidang dan
tahap pekerjaan serta laluan untuk mencapai keterampilan tersebut. Ciri-ciri
utama NOSS adalah berasaskan keperluan pekerjaan mengikut struktur
kerjaya di dalam sesuatu bidang pekerjaan yang diwujudkan di bawah
Bahagian IV Akta 652 dan ianya disediakan oleh pakar industri dan
pekerja mahir yang menjalankan pekerjaan. (Sumber : www.dsd.gov.my)

Politeknik perlu mengenalpasti tajuk NOSS yang bersesuaian untuk
dipetakan kepada silibus sesuatu program. Aspek paling utama adalah dari segi
mengenalpasti kesesuaian bidang dan juga kredit jam pembelajaran. Tajuk NOSS
boleh dikenalpasti dengan merujuk sektor, subsektor dan bidang pekerjaan yang
berkaitan. Setiap NOSS mempunyai UNIT KOMPETENSI / COMPETENCY
UNITS (CU) dan AKTIVITI KERJA/ WORK ACTIVITIES (WA) yang perlu
diteliti dan difahami agar pemetaan dapat dilakukan mengikut kehendak NOSS
tersebut. Politeknik perlu merujuk Daftar NOSS yang terkini di laman web
JPK iaitu www.dsd.gov.my. Pilih bahagian perkhidmatan dan kemudian klik pada
bahagian Standard Kemahiran Pekerjaan Kebangsaan (NOSS) seperti Rajah 1.

PEMILIHAN 

NOSS

Rajah 1 : Laman Web JPK

http://www.dsd.gov.my/


Tatal ke bawah sehingga menjumpai topik Senarai NOSS. Pilih NOSS yang terkini.

Dokumen NOSS tersebut mengandungi senarai sektor, sub sektor dan bidang.
Pilih NOSS yang sesuai dengan program yang hendak dilaksanakan.

PEMILIHAN 

NOSS

Rajah 2 : Bahagian Senarai NOSS



Penggunaan NOSS perlu difahami terlebih dahulu dari segi kod sektor, sub sektor
dan bidang. Kod paling di hadapan memberi maksud Sektor/seksyen. Rujuk Rajah 3.

Contohnya Seksyen M:AKTIVITI PROFESIONAL, SAINTIFIK DAN TEKNIKAL

PEMILIHAN 

NOSS

Rajah 3 : Kod & Seksyen



Kemudian cari bidang yang diperlukan dan sama seperti silibus yang hendak
dipetakan.

Contohnya MC-080-3:2013 untuk Pelukisan Pelan Mekanikal (Rajah 4).
Setelah NOSS yang sesuai dikenal pasti, maka pembelian boleh dilakukan
dengan dua kaedah, iaitu samaada secara online melalui laman web
https://www.myspike.my/ atau secara manual di ibu pejabat JPK.

PEMILIHAN 

Rajah 4 : Jenis Bidang

https://www.myspike.my/


Seterusnya layari laman portal Myspike, klik bahagian Platform Institut
Latihan (Rajah 5).

Cari butang senarai NOSS seperti Rajah 6.

PEMILIHAN 

NOSS

Rajah 5 : Platform Latihan

Rajah 6 : Butang Senarai NOSS



Buat pencarian kod MC-080 (Rajah 7).

Klik bahagian paling kanan, iaitu Competency Profile Chart (CPC)
(Rajah 8). CPC mengandungi carta kompetensi bidang NOSS tersebut.
Ianya merangkumi sektor, sub sektor, job area, job level dan unit kompetensi
Wajib/CORE dan Pilihan/Elective

PEMILIHAN 

NOSS

Rajah 7 : Kod Noss

Rajah 8 : Competency Profile Chart (CPC)



Setiap unit kompetensi mempunyai deskripsi kejra/ Job Description (JD) seperti
pada Rajah 9.

Klik bahagian Job Description tersebut. Maklumat JD tersebut (Rajah 10),
membolehkan politeknik menentukan kesesuaian untuk dipetakan dengan silibus
yang dipilih.

PEMILIHAN 

NOSS

Rajah 9 : Core dan CU

Rajah 10 : Job Description



Setelah mengenal pasti kesesuaian NOSS dan keputusan telah dibuat,
baharulah proses pembelian dimulakan. Pengguna perlu mendaftar terlebih
dahulu akaun Myspike jika hendak melakukan pembelian NOSS. Setelah
pendaftaran dibuat, pilih bahagian pengguna seperti pada Rajah 11.

Kemudian cari bahagian langganan NOSS

PEMBELIAN 

NOSS

Rajah 11 : Dashboard Pengguna



Klik pusat belian NOSS dan klik pembelian baru (Rajah 12).

Kemudian taip kod NOSS yang dikehendaki tadi, iaitu MC-080 (Rajah 13).

PEMBELIAN 

NOSS

Rajah 12 : Butang Pusat Belian NOSS

Rajah 13 : Kod Program NOSS



Kemudian klik bahagian pilih seperti Rajah 14.

Setelah pilihan dibuat, NOSS tersebut akan masuk di bakul untuk proses
pembayaran secara online. Kaedah pembayaran boleh dilakukan samaada
dengan cara pembelian secara individu melalui sistem perkhidmatan Financial
Process Exchange (FPX) ataupun secara pukal melalui pesanan tempatan (LO)
bagi agensi kerajaan. NOSS yang dibeli ini akan digunakan untuk proses
pemetaan.

PEMBELIAN 

NOSS

Rajah 14 : Pilihan Kod Program NOSS

Proses pemeriksaan dilakukan untuk mendapatkan pengesahan kesetaraan
oleh JPK bagi program yang dibangunkan oleh agensi berdasarkan SKPK.
Proses pemetaan melibatkan 2 kategori, iaitu ;

Pemetaan peringkat Pertama; Politeknik
Pemetaan peringkat Kedua; JPK, Pakar Bidang dan Politeknik

PROSES 

PEMERIKSAAN

Pemetaan peringkat pertama (1) hanya melibatkan institusi dalaman yang
terdiri dari Ketua Program, Penyelaras Kurikulum Jabatan dan
Pensyarah Kursus. Proses pemetaan adalah seperti berikut ;

Penentuan Tajuk NOSS
Persediaan Pemetaan
Perbandingan Peringkat Pertama (asas, sub topik)
Perbandingan Peringkat Kedua (terperinci, kandungan)
Perbandingan Peringkat Ketiga (rumusan)
Permohonan Kelulusan Pemetaan Kepada JPK

PEMETAAN 

PERINGKAT 1

(Sumber: JPK, Garis Panduan Pelaksanaan Pemetaan Program Berasaskan
Standard Kemahiran Pekerjaan Kebangsaan, 2015)



Pemetaan peringkat kedua (2) melibatkan Pegawai dari Jabatan
Pembangunan Kemahiran (JPK), Pakar Bidang yang dilantik oleh
JPK dan Staf Politeknik yang terdiri dari Ketua Program, Penyelaras
Kurikulum Jabatan dan Pensyarah Kursus. Proses pemetaan adalah seperti
berikut ;

Dokumen Pemetaan Peringkat Pertama diterima oleh JPK
Semakan lengkap oleh JPK
Perbandingan Peringkat Pertama (dokumen sokongan/silibus)
Perbandingan Peringkat Kedua (rumusan/syor)
Mesyuarat Jawatankuasa Teknikal (JKT) dan Jawatankuasa

Penilaian dan Pengiktirafan Kelayakan Kemahiran (JPPKK)
Keputusan Pemetaaan

PEMETAAN 

PERINGKAT 2

(Sumber: JPK, Garis Panduan Pelaksanaan Pemetaan Program Berasaskan
Standard Kemahiran Pekerjaan Kebangsaan, 2015)

Sebelum proses awal pemetaan
dibuat, 3 dokumen perlu disediakan,
iatu;

 Silibus program
 NOSS yang hendak dipetakan
 Borang JPK/PEMETAAN/02

Sebelum menggunanakan silibus,
politeknik perlu memohon
kebenaran menggunakan silibus
dari ibu pejabat JPPKK terlebih
dahulu. Setelah mendapat kebenaran
bertulis dari ibu pejabat JPPKK,
baharulah proses pemetaan boleh
dilaksanakan. Panduan pemetaan ini
akan menggunakan 1 Work
Activities (WA) NOSS MC-080-
3:2013 Sijil Kemahiran Malaysia
Pelukisan Pelan Mekanikal (Rajah
15) dan beberapa Silibus kursus di
bawah program Diploma
Kejuruteraan Mekanikal. Penerangan
pemetaan 1 WA sudah memadai
untuk proses pemetaan WA yang lain
untuk melengkapkan 1 unit
kompetensi / Competency Unit
(CU)

MEMAHAMI 

NOSS

Rajah 15 : Contoh Muka Depan NOSS



Untuk memahami NOSS, langkah pertama yang perlu dirujuk adalah
Competency Profile Chart (CPC). Carta kompetensi (Rajah 16) ini
menunjukkan secara keseluruhan/rumusan kemahiran yang perlu dicapai. CPC
ini merangkumi Unit Kompetensi untuk Core/Wajib dan Elective/pilihan.
Kesimpulannya, terdapat 4 kategori pentauliahan, iaitu:

 SKM Penuh – Semua Unit Kompetensi (CU)
 Modular CU NOSS – SATU (1) Unit Kompetensi (CU) atau gabungan

beberapa CU Standard Kemahiran Pekerjaan Kebangsaan (NOSS)
 Modular WA NOSS - SATU (1) Aktiviti Kerja (WA) atau gabungan

beberapa WA yang datang daripada NOSS yang sama atau yang berlainan
 Modular NCS - Program Standard Keterampilan Kebangsaan (NCS)

MEMAHAMI 

NOSS

Rajah 16 : CPC MC-080-3:2013



Competency Profile (CP) mempunyai maklumat terperinci setiap Unit
Kompetensi. Maklumat tersebut merangkumi penerangan lengkap tentang
kerja/tugas yang perlu ada bagi memenuhi kompetensi tersebut. Setiapnya ada
kriteria prestasi yang diukur bagi mencapai tahap yang dikehendaki. Rujuk Rajah
17.

MEMAHAMI 

NOSS

Rajah 17 : Competecy Profile (CP)



NOSS baharu menggunakan istilah Unit Kompetensi (CU) dan Aktiviti Kerja
(WA), manakalah NOSS lama menggunakan istilah Tanggungjawab/ Duty dan
Kerja/ Task. Walaubagaimanapun fungsi kedua-duanya adalah sama. Panduan ini
akan menggunakan NOSS baharu. Bagi mencapai sesuatu kemahiran yang lengkap,
semua unit kompetensi perlu dicapai. Manakala bagi mencapai setiap unit
komptensi, semua aktiviti kerja perlu dilaksanakan. Gambaran adalah seperti
Rajah 18. Jilka dalam silibus terdapat jadual agihan masa pembelajaran pelajar
atau dikenali sebagai Student Learning Time (SLT) dan juga Course
Syllabus, maka NOSS juga mempunyai maklumat sedemikian yang dinamakan
sebagai Curriculum of Competency Unit (COCU). Tiga (3) maklumat inilah
yang akan digunakan semasa proses pemetaan dilakukan. Diakhir pemetaan,
kedua-dua silibus dan NOSS mencapai hasil pembelajaran atau Learning
Outcomes (LO) yang ditetapkan.

MEMAHAMI 

NOSS

Pengetahuan & 
Kemahiran

WA
Semua CU dicapai

SKM

CU
Semua WA dicapai

Rajah 18 : Gambaran Proses SKM



Perbezaan COCU (Rajah 19) dengan SLT (Rajah 20) adalah
seperti rajah di bawah:

MEMAHAMI 

NOSS

Rajah 19 : Contoh COCU

Rajah 20 : Contoh SLT



Setiap aktiviti kerja (WA) mempunyai pengetahuan, kemahiran dan
sikap/keselamatan. Pengetahuan adalah merujuk kepada teori sesuatu
pembelajaran, manakala kemahiran adalah merujuk kepada amali/praktikal.
Kedua-duanya mempunyai tempoh latihan yang perlu dilaksanakan bagi
melengkapkan proses aktiviti kerja tersebut. Tempoh latihan yang ada pada
NOSS merangkumi pembelajaran sendiri/independent learning/NF2F.
Rajah 21 menunjukkan unit Kompetensi yang keempat bagi NOSS MC-080-
03:2013. MC bermaksud sektor bidang, manakala 080 mewakili sub sektor/area
Pelukisan Pelan Mekanikal. 03 adalah tahap SKM tersebut, manakala 2013
adalah tahun NOSS tersebut di keluarkan. Unit Kompetensi keempat bagi
NOSS ini adalah Computer Aided Design and Drafting (CADD) - CU ID MC-
xxx-4. No.4 bermasuk CU yang ke empat.

MEMAHAMI 

NOSS

Rajah 21 : Contoh COCU CADD



Proses pemetaan perlu dibuktikan dengan menggunakan borang
JPK/PEMETAAN/02.

PROSES 

Langkah pertama yang perlu dilakukan adalah dengan mengisi bahagian sel baris,
iaitu WA/Task Outline. Masukkan tajuk setiap aktiviti kerja pada bahagian
WA/Task Outline tersebut (Rajah 23).

Rajah 22 : Bahagian Atas Borang 02

Rajah 23 : Ruang Task



Jika dilihat pada Rajah 24, No.WA 4.1, 4.2 dan seterusnya adalah dengan
merujuk NOSS. Contohnya jika 4.1, 4 mewakili CU ke 4 dan 1 mewakili WA
yang pertama.

PROSES 

Rajah 24 : Competency Unit ID



Jadi bahagian WA/TASK Outline akan menggunakan tajuk WA 4.1 (Prepare
CADD Software and requirements). Pada bahagian CU/DUTY, masukkan tajuk
CU ke 4 (COMPUTER AIDED DESIGN AND DRAFTING). Bahagian sel baris
ini adalah mewakili maklumat NOSS.

Rajah 25 : Maklumat WA



Seterusnya pengisian bahagian sel lajur (Rajah 26). Bahagian sel lajur ini
mewakili maklumat silibus kursus yang hendak dipetakan. Masukkan tajuk
kursus pada bahagian Kursus/Modul/Subjek. Kod kursus menggunakan kod kursus
yang digunakan di silibus. Masukkan topik dan sub-topik kursus pada bahagian
Topik dan Sub Modul. Rujuk Rajah 27.

Rajah 26 : Bahagian Silibus

Rajah 27 : Ruang Kursus, Topik & Sub Modul



Masukkan kesemua topik dan sub-topik kursus yang ada pada silibus
kursus pada bahagian topik dan sub modul terlebih dahulu. Tujuannya adalah
supaya setiap topik atau sub-topik kursus tidak tercicir untuk proses
pemetaan. Borang pemetaaan 02 ini dinamakan sebagai peringkat asas untuk
tapisan awal, bagi memastikan sub-topik mana yang sesuai untuk di
bawa ke pringkat seterusnya yang lebih terperinci. Jika WA 4.1 ini
melibatkan / berkaitan/ bersesuaian untuk dipetakan dengan 4 silibus kursus,
maka kesemua 4 silibus kursus (kursus, topik & sub-modul) perlu ada di
bahagian sel lajur tersebut. Proses seterusnya adalah dengan memetakan setiap
sub-topik yang berkaitan/ sesuai dengan setiap WA dengan membuat
penandaan seperti Rajah 28.

Kursus Engineering Drawing, sub modul 6.1 sesuai dipetakan dengan WA 4.1,
manakala sub modul 1 & 7-8 sesuai untuk dipetakan dengan WA 4.3. Peringkat
tapisan ini hanya melibatkan sub topik dan WA sahaja.

Rajah 28 : Penandaan Pemetaan



Rajah 29, menunjukkan gambaran keseluruhan pemetaan melibatkan 1 CU dengan
modul pertama.

Rajah 29 : Gambaran Pemetaan 1 Modul



Rajah 30, menunjukkan gambaran keseluruhan pemetaan melibatkan 1 CU
dengan 3 modul.

Rajah 30 : Gambaran Pemetaan 3 Modul



Rajah 31, menunjukkan gambaran keseluruhan pemetaan melibatkan kesemua
CU.

Rajah 31 : Gambaran Pemetaan CU



Peringkat seterusnya adalah pemetaan dengan lebih terperinci melibatkan
kandungan kursus dengan kandungan WA. Peringkat ini yang akan
menentukan samaada sesuai dipetakan ataupun tidak. Dua (2) kategori
yang akan dirujuk untuk peringkat ini, iaitu kandungan pengetahuan dan
kemahiran dan tempoh latihan/SLT. Peringkat terperinci ini dilakukan dengan
menggunakan borang JPK/PEMETAAN/03. Peringkat ini melibatkan
perbandingan antara COCU NOSS dan Silibus/SLT Kursus. Rujuk
Rajah 32.

Rajah 32 : Perbandingan COCU VS Silibus

Bahagian terperinci ini melibatkan pengetahuan, kemahiran dan tempoh latihan.
Walaubagaimanapun, disaran agar SATU (1) tambahan bahagian sel baris
ditambah untuk tujuan catatan pengetahuan atau kemahiran yang tiada pada
silibus (Rajah 33). Catatan ini (hanya rujukan politeknik, format asal digunakan
untuk peringkat JPK) akan digunakan untuk membuat latihan tambahan/
finishing school bagi tujuan memenuhi pengetahuan, kemahiran dan jam latihan
yang ditetapkan oleh setiap WA.

Rajah 33 : Ruang Pemetaan Silibus



Merujuk contoh pemetaan asas daripada borang Pemetaan 02, sub topik 7 sesuai
dipetakan dengan WA 4.3. Jadi, berdasarkan COCU, kandungan WA 4.3 adalah
seperti Rajah 34.

Masukkan related knowledge yang ada di COCU NOSS tersebut pada bahagian
sel baris related knowledge.

Rajah 34 : Hubungkait COCU Vs Pemetaan



Kemudian masukkan Related Skills dari COCU NOSS kepada sel baris related
skills (Rajah 35) selepas lajur related knowledge

Masukkan tempoh latihan dengan merujuk COCU NOSS. Sesetengah NOSS
tidak mempunyai tempoh latihan pada setiap WA. Tempoh latihan yang
diberikan hanya menyatakan jumlah jam unit kompetensi (CU) sahaja. Jika
berlaku sebegini, pensyarah kursus perlu menentukan agihan jam yang sesuai
pada setiap WA tersebut. Bagi contoh di atas, tempoh jam ditentukan oleh
pensyarah pakar disebabkan tidak dinyatakan jam setiap WA untuk CU ini.

Rajah 35 : Ruang Related Skills



Proses seterusnya adalah dengan mengisi bahagian silibus kursus (Rajah 36).

Pensyarah kursus perlu membezakan antara pengetahuan/teori dan kemahiran/
amali. Setelah selesai mengisi ruang knowledge dan skills, kira tempoh latihan
untuk teori dan juga amali dengan mengambil kira independent learning (NF2F).
Tempoh jam dikira dengan merujuk SLT pada silibus (Rajah 37).

Rajah 36 : Ruang Pemetaan Silibus

Rajah 37 : Bahagian Tempoh Latihan SLT



Perbandingan pemetaan boleh dilihat contoh Rajah 38.

Berdasarkan rajah di atas, pemetaan bukan sahaja melibatkan 1 kursus, tapi
melibatkan pelbagai kursus (di bawah program yang sama), hasil dari Borang
Pemetaan 02. Jadi, pada bahagian catatan, nyatakan 100% dipenuhi (Rajah 39).

Rajah 38 : Perbandingan Pemetaan

Rajah 39 : Ruang Catatan



Untuk WA yang tidak dapat dipenuhi, bermaksud tiada dalam silibus kursus, maka
nyatakan samaada pengetahuan atau kemahiran yang tiada dalam kursus pada
bahagian Additional Courses/Finishing School.

Rajah 40 menunjukkan pengetahuan dan kemahiran serta tempoh Latihan
untuk COCUWA 4.2

Rajah 40 : Ruang Pengetahuan, Kemahiran dan Tempoh Latihan COCU



Rajah 41 menunjukkan bahagian silibus politeknik. Terdapat TIGA (3) daripada
ENAM (6) aktiviti kerja pengetahuan yang tiada pada silibus. Jadi, tiga aktiviti kerja
tersebut perlu dimasukkan ke ruang Additional Courses/Finishing School untuk
DUA (2) jam tempoh latihan. Manakala pada ruang Applied Skills, tiada silibus yang
dapat memenuhi COCU yang dikehendaki. Maka, perlu masukkan COCU yang
tiada pada ruang Additional Courses/Finishing School berserta tempoh latihan asal
aktiviti kerja tersebut.

Rajah 41 :  PenambahanTempoh Latihan



Gambaran penuh adalah seperti Rajah 42:

Rajah 42 : Perbezaan Tempoh Latihan 



Seteleah selesai proses pemetaan, di bahagian bawah borang Pemetaan 02
tersebut akan memaparkan jumlah jam keseluruhan (Rajah 43) untuk ruang
silibus kursus.

Berdasarkan contoh di atas, sebanyak 260 jam (81.3%) tempoh latihan berjaya
dipetakan dari silibus kursus untuk CU ke 4, berbanding ketetapan NOSS yang
memerlukan 320 jam tempoh Latihan (Rajah 44). Terdapat tiga kategori penilaian
peratus pemetaan, iaitu Penuhi sepenuhnya (100%), Sebahagian Dipenuhi
(>70%) danTidak memenuhi (<70%).

Rajah 43 : Jumlah Jam Latihan

Rajah 44 : Tempoh Latihan CU CADD



Setelah memenuhi keperluan Borang Pemetaan 02 dan 03, peringkat seterusnya
adalah dengan mengisi Borang JPK/Pemetaan/04-A (Rajah 45). Borang ini
merangkumi rumusan untuk proses pemetaan pada Borang Pemetaan 03.

Rajah di atas hanya melibatkan rumusan SATU (1) CU sahaja. Jika politeknik ingin
menjalankan program modular, memadai hanya dengan SATU (1) Unit
Kompetensi (CU) atau beberapa kombinasi/ SATU (1) Aktiviti Kerja
(WA) seperti yang telah dijelaskan sebelum ini. Jika merujuk pada borang
Pemetaan 04, terdapat ruang kotak untuk pengisian elemen Core Abilities. Core
Abilities adalah modul berkaitan kemahiran softskills yang perlu ada sebagai
pekerja mahir. Contohnya berkaitan keselamatan tempat kerja, struktur organisasi,
bagaimana bekerja dalam sistem, perhubungan komunikasi, etika kerja, penyelesaian
masalah dan penggunaan aplikasi teknologi maklumat (IT) pada peringkat asas.

Rajah 45 : Borang Pemetaan 04-A



Core Abilities mempunyai EMPAT (4) tahap yang berbeza dan setiap tahap
mempunyai modul tersendiri. Bagi pelaksanaan program modular, modul Core
Abilities tidak wajib dilaksanakan. Modul Core Abilities ini wajib dilaksanakan
hanya untuk pensijilan penuh sahaja. Setiap tahap Core Abilities
memperuntukan 40 jam tempoh latihan. Jika politeknik melaksanakan SKM
tahap 3, maka minima tempoh pelaksanaan latihan untuk Core Abilities adalah
sebanyak 120 jam. Rajah 46 menunjukkan contoh format rumusan bagi
pemetaan kesemua Unit Kompetensi bagi memperolehi SKM penuh.

Rajah 46 : Gabungan Semua CU



Hasil daripada proses pemetaan peringkat pertama, politeknik perlu
mengemukakan kepada pihak Jabatan Pembangunan Kemahiran untuk tujuan
semakan dan pengesahan dengan menggunakan Borang JPK/Pemetaan/04-
B. Proses ini dinamakan sebagai Rumusan Penilaian Pemetaan (Peringkat
Kedua). Rumusan ini dibuat berdasarkan semakan ke atas dokumen pemetaan
peringkat pertama. Hasil rumusan penilaian pemetaan ini hendaklah direkod
dengan menggunakan 4-B ini (Rajah 47).

Hasil penilaian pemetaan akan dibentangkan dalam Jawatankuasa Teknikal 1 (JKT1)
atau Jawatankuasa Penilaian dan Pengiktirafan Kelayakan Kemahiran (JPPKK) untuk
kelulusan. Selepas permohonan dipertimbangkan, KPPK boleh meluluskan
permohonan dengan mengeluarkan SATU (1) surat perakuan kepada
politeknik yang memohon atau menolak permohonan tersebut dengan
menyatakan sebab-sebab penolakan. Politeknik hendaklah mengemukakan
permohonan baharu jika SKPK (NOSS) dikaji semula atau dijumudkan atau
kurikulum politeknik telah berubah melebihi 30% berpandukan kandungan
kurikulum yang telah dipetakan.

Rajah 47 : Borang 04-B



RUMUSAN & 
PENUTUP

Pelaksanaan program modular menetapkan syarat tempoh minima jam
latihan sebanyak 20 jam termasuk tempoh penilaian. Manakala tempoh jam
latihan untuk SKM pula adalah bergantung kepada tahap SKM tersebut, iaitu:

 Tahap 1-2: 400-600 jam
 Tahap 3 (bermula dengan Tahap 2): 800-1200 jam
 Tahap 3 (bermula dengan Tahap 3): 1600-2400 jam
 DKM sahaja: 800-1200 jam (merangkumi projek akhir + 3 bulan latihan

industri)
 DKM (bermula dengan Tahap 4): 2400-3600 jam (merangkumi projek akhir

+ 3 bulan latihan industri)
 DLKM sahaja: 1200-1800 jam (merangkumi projek akhir + 3 bulan latihan

industri)
 DLKM (bermula Tahap 5): 3600-5400 jam (merangkumi projek akhir + 6

bulan latihan industri)

Secara umumnya, proses pemetaan NOSS JPK dengan Silibus Politeknik
melibatkan beberapa peringkat dan penglibatan pelbagai pihak, iaitu JPK, Industri
(pakar bidang) dan Politeknik. Kepentingan proses pemetaan ini dapat dilihat dari
segi syarat untuk melaksanakan program Sijil Kemahiran Malaysia (SKM) atau
Modular. Impak paling besar, ianya merupakan salah SATU (1) syarat untuk
politeknik ditauliahkan sebagai Pusat Bertauliah oleh Jabatan Pembangunan
Kemahiran, Kementerian Sumber Manusia. Pengiktirafan sebagai Pusat Bertauliah,
bermaksud Politeknik boleh melaksanakan latihan kemahiran untuk pelajar atau
orang awam. Pelbagai dana peruntukan disediakan untuk melaksanakan program
latihan kemahiran ini, antaranya dana dari JPK sendiri dan juga dari Perbadanan
Tabung Pembangunan Kemahiran (PTPK). Malah, pelajar politeknik diberi peluang
untuk mendapat dual certificates, iaitu Diploma sedia ada dan juga SKM/Modular.
Panduan pemetaan ini dapat menjadi sumber rujukan politeknik untuk
memulakan peringkat asas pelaksanaan proses pemetaan NOSS ini.
Panduan yang sedia ada adalah terlalu ringkas dan umum, ianya tidak dapat
membantu untuk memahami proses pemetaan dengan jelas.

Apakah yang dimaksudkan dengan Unit Kompetensi (CU)?

• Kompetensi minimum yang diperlukan oleh seseorang
pekerja mahir dan diklusterkan di dalam setiap NOSS.

Apakah yang dimaksudkan dengan Aktiviti Kerja (WA)?

• Aktiviti kerja yang melibatkan pengetahuan dan 
kemahiran dalam setiap unit kompetensi.

Apakah tempoh minima tempoh latihan SKM 
mengikut tahap untuk Tahap 1?

• 400 – 600 jam

Jika melaksanakan SKM Tahap 2, berapakah tempoh
minima jam pelaksanaan Core Abitilies?

• 80 jam

Apakah tujuan pemetaan NOSS dilaksanakan?

• Memastikan setiap unit kompetensi dan aktviti kerja di 
setarakan mengikut kehendak NOSS

